
“Ліст, знойдзены на папялішчы”
Прэзэнтацыя кнігі прозы Макса Шчура . 

4 сьнежня, у чэскай сталіцы  адбылася прэзэнтацыя 
дэбютнай кнігі прозы Макса Шчура “Ліст, знойдзены 
на папялішчы”. Нятыповасьць прэзэнтацыі ў тым, што 
праходзіла яна адначасна з удзелам публікі ў залі  і 
віртуальнай публікі, якая заставалася на сувязі ў фармаце 
“скайп канфэрэнцыі1”. Ідэя такога наваўвядзеньня ў тым, 
каб гуртаваць беларускую чытацкую аўдыторыю незалежна 
ад месца яе пражываньня. Дзякуючы гэтаму, у праскай 
прэзэнтацыі змагла, на прыклад,  паўдзельнічаць дызайнэрка 
вокладкі выдадзенай кнігі, і сталая супрацоўніца выдавецтва 
“Белы крумкач” – Алена Сілівонік, якая жыве ў Менску

Пасьля атрыманьня віншаваньняў з нагоды  выданьня 
трэцяй ужо па ліку кнігі аўтара і набліжаючагася дня 
трыццаць трэціх народзінаў,  Макс Шчур прачытаў пару 
тэкстаў з новавыдадзенага зборніка і адказаў на некалькі 
пытаньняў.

Адказваючы на пытаньне Юры Дракахруста, пра тое што 
было б напісана ў біяграфіі Макса Шчура, калі б ён сам 
аказаўся ў сьпісе ягонай уяўнай энцыкляпэдыі “17 імгненьняў 
музы, альбо Бататуйская літаратура ХХ стагодзьдзя 
ў эміграцыі ад “А” да “Ю””, Макс сказаў, што пажадаў 
бы застацца аўтарам аднаго жанру, ці адной сынтэнцыі, 
захаваўшы тым самым інтымны статус “нявідочнага места” 
(http://www.niamiesta.se). У другой частцы вечарыны аўтар 
прасьпяваў шэраг уласных тэкстаў пад гітару. Скончылася 
прэзэнтацыя раздачай аўтографаў.

Макс Шчур, Віталь Воранаў 
(старшыня выдавецтва «Белы крумкач» 

Беларускі культурна-асьветніцкі цэнтар у Познані

Макс Шчур 
«Ліст, знойдзены на папялішчы»
апавяданьні.
выдавецтва «Белы крумкач», Познань
наклад 500 асобнікаў
Макс Шчур - беларускі паэт, перакладнік, эсэіст. 

Нарадзіўся 4 сьнежня 1977 г. у Берасьці. У 1994—1998 
— студэнт Менскага лінгвістычнага ўнівэрсытэту. Ад 
1998 жыве ў Празе. Аўтар  зборніка вершаў «Амфітэатар» 
(Прага-Гданьск, 1999), «Амальгама» (Менск, 2010), зборніка 
апавяданьняў «Ліст, знойдзены на папялічшы» (Познань, 
2011), шэрагу літаратуразнаўчых эсэ.

Ягоныя вершы друкаваліся ў чэскіх, швэдзкіх і польскіх 
перакладах. Ляўрэат прэміі Янкі Юхнаўца  за раман «Там 
дзе нас няма» (2004), гішпаніст (Premio Iberoamericano 2003). 
Перакладае з чэскай (Гелнэр, Кліма, Рэйнэк), гішпанскай 
(Кэвэдо, Борхэс, Лёрка), ангельскай («Прыгоды Алесі ў  
дзівоснай краіне», «ARCHE», 2002) моваў. Цікавіцца тэорыяй 
інтэрпрэтацыі, філязофіяй мастацтва, дачыненьнямі культуры 
й палітыкі.

  Выстава мастачкі Ніны Рунь
У кастрычніку  2010 года ў знакамітай Грабавай віле 

ў  Празе  прайшла  выстава  пражскіх   мастакоў  з удзелам 
і нашай  вядомай  паэткі, члена Саюза пісьменьнікаў 
Беларусі, кандыдата філалагічных навук  Ніны 
Аксёнчык, якая  выстаўляецца  ў Празе рэгулярна  пад 
псеўданімам  Ніна  Рунь.

 “Вельмі прыемна і радасна, што ў старажытнай  Празе жыве 
і расьцвітае і наша беларускае  Слова і нашы Фарбы душы - на 
зло ўсім,  хто хароніць  Беларусь”, - кажа сама  Ніна. На фота 
Ніна Аксёнчык каля сваіх карцін на выставе  ў Грабавай віле.

Акцыі пратэсту ў Празе
19-га сьнежня каля беларускай амбасады ў Празе адбыла-

ся акцыя пратэсту “Не фальсыфікацыі прэзідэнцкіх выбараў 
у Беларусі”.

Пікетоўцы патрабавалі правядзеньня празрыстых, дэмак-
ратычных выбараў, а таксама адстаўкі дзейнага прэзыдэнта 
А. Лукашэнкі. У акцыі прынялі ўдзел каля 50-ці чалавек. 
Да іх далучіліся прадстаўнікі украінскай і грузінскай ды-
яспары. Пікетоўцы трымалі ў руках бел-чырвоныя сьцягі 
й плякаты з надпісамі “Саша, сыходзь!”, “Убей в себе Лу-
кашенко!”, “Нам патрэбен прэзыдэнт, а не дыктатар!”, “Ne 
falšování voleb” і іншыя.

Арганізатарамі акцыі былі: грамадзкае аб’яднаньне Па-
гоня, паліт-уцекачы й паасобныя грамадзкія актывісты. Ка-
ардынатарам акцыі быў Аляксей Францкевіч.

 Паводле сэрверу www.romea.cz каля дваццаці 
чалавек у чацьвер 24 сьнежня пратэставала насупраць 
беларускай амбасады ў Празе. Галоўнай мэтай пікету было 
патрабаваньне аб вызваленьні палітычных вязьняў, сотні 
якіх да сёньняшняга дня знаходзяцца ў беларускіх турмах. 
На сёньняшні дзень у турме беларускага КДБ знаходзяцца 17 
асобаў, якіх рэжым лічыць арганізатарамі нядзельнай акцыі 
пратэсту ў Менску. Паміж арыштаванымі, якім пагражае да 
15 гадоў пазбаўленьня волі, шэсць былых кандыдатаў на 
прэзідэнтскую пасаду і два журналісты.

Пікетоўцы хацелі наўпрост каля амбасады выкласьці 
са зьнічак слова СВАБОДУ, але нешта неспадабалася 
працоўніку амбасады і яны змушаны былі перасунуцца на 
другі бок дарогі і там дарабіць гэту справу. Акрамя зьнічак 
людзі трымалі ў руках некалькі бел-чырвона-белых сьцягоў 
і плакаты з патрабаваньнямі спыніць перасьлед палітычных 
апанэнтаў рэжыму Лукашэнкі і скандавалі словы Свабоду 
палітычным вязьням.

Студзень 2011:
Дыяспара інфармуе, пратэстуе

Тры тыдні пасьля ведамых па-выбарных падзеяў у 
Менску ( 19-га сьнежня 2010 г.) беларуская дыяспара 
Чэхіі, разам з чэскімі пыхільнікамі, наладзіла шэраг 
інфармацыйных і пратэстных акцыяў:

* 10 студзеня, у канцылярыі арганізацыі "Грамадзянская 
Беларусь", адбылася сустрэча з прадстаўнікамі беларускай 
апазыцыі: Станіславам Шушкевічам, Сяргеем Калякіным, 
Дзянісам Садоўскім (сакратаром Беларускай Хрысьціянскай 
Дэмакратыі), Евай Някляевай ( дачкой прэзыдэнцкага 
кандыдата Ўладзімера Някляева) і Віктарам Iвашкевічам 
( заступнікам старшыні партыі БНФ).

У перапоўненым  памешканьні сустрэча доўжылася 
амаль 2 гадзіны. Апрача мясцовых беларусаў, у публіцы 
былі ведамыя прадстаўнікі чэскае прэсы й палітычных 
арганізацыяў. Госьці адказалі на шмат пытаньняў: 
сп. Шушкевіч распавёў пра сустрэчу беларускай 
дэлегацыі з чэскім міністрам замежных справаў, Карлам 
Шварцэнбэргам, і пра вынікі яе; сп. Калякін падзяліўся сваім 
уражаньнем з надзвычайнае салідарнасьці беларускага 
грамадзтва з сотнямі арыштаваных дэмакратычных 
актывістаў; сп-чна Някляева заклікала грамадзтва заходніх 
краінаў памагчы вызваліць ейнага бацьку...

* 13 студзеня, у памешканьні Амэрыканскага Цэнтру 
ў Празе, адбылася дыскусія пад назовам:  

90 мінут з Радыё Свабода/ Беларусь пасьля 
выбараў.

Удзельнікамі дыскусіі былі: 
сп. Павол Дэмэш, кіраўнік канцылярыі арганізацыі .The 

German Marshall Fund..ў Браціславе ( Славаччына).
сп. Аляксандар  Мартынаў, паліталёг-дасьледчык пры 

Унівэрсытэце Палацкага ў Оломоўцы.
сп. Аляксандар Лукашук, кіраўнік  Беларускай Сэкцыі 

Радыё Свабода ў Празе. 
Мадэратаркай дыскусіі была сп-ня Нора Фрідріхова 

(Чэскае Тэлебачаньне)
* Таксама 13 студзеня, у будоўлі Нацыянальнай 

Тэхнічнай Бібліятэкі ў Празе, адбылася дыскусія пад 
назовам:

Выбары ў Беларусі: Лукашэнкаў падарунак.
Удзельнікі  дыскусіі :  сп-ня Эніра Браніцкая, 

дэмакратычная актывістка й незалежная назіральніца 
выбараў,  сп. Уладыслаў Яндзюк, прадстаўнік беларускай 
дыяспары ў Чэхіі. 

Перад дыскусіяй быў высьветлены фільм ПЛОШЧА, 
з г. 2007, рэжысэра Ю. Хашчавацкага.

* 14-га студзеня, на Вацлаўскай плошчы ў Празе, 
адбылася дэманстрацыя за ВЫЗВАЛЕНЬНЕ палітычных 
вязьняў у Беларусі. 

У ёй узяло ўдзел каля 150 асобаў - пераважна моладзі. 
Дэманстранты падрыхтавалі плякаты на чэскай мове:

* ЭЎРОПА: не даруй кроў у Менску.
* Свабоду закладнікам Лукашэнкі
* Хто выграе выбары, ня зьбівае свой народ.

Мінаком на плошчы раздаваліся лятучкі  ў 4-х 
мовах: чэскай, ангельскай, беларускай і расейскай - з 
інфармацыйным тэкстам пад загалоўкам: БЕЛАРУСЬ 
ПАТРАБУЕ ВАШУ САЛIДАРНАСЬЦЬ !

Пратэстнай акцыяй кіраваў сп. Віталь Цімошчанка (ад 
суполкі ПАГОНЯ), з  дапамогай з боку студэнткі Любы 
Грунькоўскай.

На плошчы быў таксама паказаны фільм, які зьнялі бе-
ларускія незалежныя журналісты, пра падзеі 19-га сьнежня 
2010 г. Таксама зьбіраліся подпісы пад тэкстам звароту да 
чэскіх уладаў.    

ЭЎРОПА: не даруй кроў у Менску

Хто выграе выбары, ня зьбівае свой народ.

Свабоду закладнікам Лукашэнкі

      НАВІНЫ з  Бацькаўшчыны

Бясплатныя чэскія візы для 
прадстаўнікоў грамадзянскай 

супольнасьці Беларусі
Чэскае пасольства ў Менску мае намер не спаганяць 

плату за візы для некаторых катэгорый беларускіх 
грамадзянаў. Гэта робіцца у рэчышчы падтрымкі 
грамадзянскай супольнасьці і намаганьняў па 
дэмакратызацыі Беларусі. 

Пра гэта паведаміў прэсавы сакратар чэскага МЗС Віт 
Коларж. Паводле яго ў першай палове 2010 году пятая 
частка беларускіх студэнтаў, прадстаўнікоў грамадзянскай 
супольнасьці, навукоўцаў, якія зьвярнуліся ў пасольства па 
візы, былі вызваленыя ад платы за іх. 

“З улікам падзеяў пасьля прэзыдэнцкіх выбараў Чэская 
Рэспубліка будзе разглядаць далейшыя магчымасьці 
палягчэньня візавага рэжыму для беларускіх грамадзянаў”, – 
сказаў Віт Коларж. Ён адзначыў, што Чэхія імкнецца да таго, 
каб кошт візаў для беларускіх грамадзянаў быў зьніжаны з 
60 да 35 эўра, як плацяць украінцы і малдаване. 
Крыніца: Радыё Свабода, 10.01.2011

Лілея
Андрэй Адамовіч, (adamovitch.livejournal.com) 

Няхай яны помняць, што сапраўднага мастака ня 
спыніць ні адсутнасьць фарбаў, ні адсутнасьць паперы. 
Мастак пачне маляваць крывёю. Для яго напраўду існуе 
толькі лілея – і нічога больш.

Учора, калі мы ўжо сыйшлі з плошчы, мы сядзелі ў 
сябра. Ён падарыў мне малюначак, які ўначы, у адным са 
спальных раёнаў набыў у дзяўчынкі, з выгляду аўтысткі. 
Яна прасіла за сваю інсітную акварэль сто рублёў, але ён 
даў тысячу.

 На малюнку, на чырвоным тле – жоўтыя лілеі, энэргічна 
абведзеныя сіняю асадкаю. На адваротным баку аркуша 
– верш пра іх, такі самы энэргічны як малюнак, але такі 
самы наіўны – мастак нібы ня ведаў, што такое словы і як 
яны мусяць складацца ў тэкст. Яго лініі хочуць вырвацца 
за межы аркуша, але не разумеюць, што гэта фізічна 
немагчыма. Праз гэтую першабытную, але пераможаную 
межамі аркуша энэргію малюнак мае звышнатуральную 
моц ўздзеяньня

 Тое, што адбывалася ўчора, – інсітныя лілеі. Шмат, 
шмат, шмат людзей, столькі я ніколі ня бачыў у адным 
месцы разам, выйшлі, каб выказацца, але ня ўлічылі, што 
ў гэтага белага аркуша Мінску ёсць межы, праведзенныя 
дыктатураю аднойчы, але ўпэўнена і назаўсёды. Усё, 
што адбывалася ўчора, – гэта проста чарговая спроба 
намаляваць лілеі, незважаючы на ўласьцівасьці фарбаў і 
прынцыпы кампазіцыі. Мы, як тая дзяўчынка-аўтыстка, 
хацелі перамагчы рэальнае моцаю духа, але мастацкія 
крытыкі убачылі ў гэтым толькі парушэньне законаў 
кампазіцыі і здаровага сэнсу.

 Я хачу напісаць пра тое, што бачыў учора. Хто я такі, 
каб рабіць гэта? Ніхто. Я напраўду адмарозак, як казаў 
пра мяне АГЛ. Я не зрабіў кар’еры, я не зарабляю вялікіх 

грошаў. Я басаногі, але даўно ўжо ня хлопчык. Учора 
жонка назвала мяне няўдахаю. Гэта праўда. Мне няма чаго 
страчваць. Але ўчора на плошчы я бачыў прафесіяналаў, 
якіх паважаю. Я ведаю, што яны дасягнулі ўсяго, што можа 
дасягнуць чалавек у прафесіі. Яны ня маюць нястачы ў 
грошах, яны проста хочуць выказацца.

 Дый тая задаволеная большасць, якая спала ў гэты 
час па малінаўках і зялёных лугах, такая ж басаногая, як 
я. У лепшым выпадку яны маюць патрыманыя машыны 
і свежаадбудаваныя кватэры, кошт якіх упадзе крыху 
ніжэй за ніякі пры першым-лепшым  перакрыцці газавага 
венцілю. Бо бязь людзей гэты ячэісты бэтон і гэтыя 
механічныя каробкі  не каштуюць нічога. А людзей 
– зьдзьме эканамічным ветрам у Еўропу ці Расію менш, 
чым за тыдзень. Яны будуць гандляваць у Польшчы, 
будаваць шматпавярховікі ў Маскве, яны будуць начаваць у 
вагончыках – карацей, змрочныя дзевяностыя бліжэй, чым 
ім падаецца.

 Учора я ішоў на плошчу паўз вокны рэстарану. Вялікія 
вокны, поўныя маладой буржуазіяй. Добра апранутыя 
мужчыны кармілі сваіх жанчын грашыма з талерак. 
Мужчыны глядзелі ў вочы сваіх жанчын, але зрэдку мы 
сустракаліся позіркамі. І я, і яны – мы ўсё разумелі. Я 
разумеў, чаму я іду на плошчу, а яны – чаму яны сядзяць 
у дарагой вопратцы над талеркамі поўнымі грошай. І ў іх 
вачах было што заўгодна: пачуццё перавагі, снабізм, які 
можна дазволіць сабе, заліваючы  спадарожніцу францускім 
шампанскім, але ў іх ня было аднаго – страху.

 А пасьля, пасьля скончыліся вокны з наведнікамі і 
пачаліся вокны, поўныя белых халатаў кухні. Маладыя 
няўдахі, кшталту  мяне, шчыравалі  над ежаю, ператвараючы 
яе ў грошы, яны сустракаліся позіркамі са мною, і ў гэтых 
позірках быў страх. Яны баяліся, баяліся за свае ланцугі.

 Тады я сказаў сябру:
 – Пасьля перамогі нагадай мне, што я зьбіраўся 

разграміць гэтыя галеры.
 Праз пяцьсот крокаў мы ўліліся ў натоўп і сталі часткаю 

вялікай Лілеі, што не зьмяшчалася на аркуш. Тут было 
шмат тых, каго я ведаю асабіста. Маладыя прафесіяналы, 
людзі творчых прафесіяў, проста нейкія мутныя асобы 
без пэўных заняткаў – мае сябры. Але тут былі і крэпкія 
маладыя мужчыны. Пазней у інтэрнэце, я бачыў, іх называлі 
крывавымі правакатарамі.

 Можа быць, але там я спадзяваўся, што гэта працоўныя, 
якія больш не баяцца за ланцугі. Працоўныя з серабранак, 
на якіх мы чакалі так даўно. Чакалі столькі, колькі  я помню, 
як лілеі малююць на вуліцах.

 Там, на плошчы, я зрабіўся часткаю гэтага вялікага, 
незразумелага мне малюнку. Адною рысачкаю, якую мастак 
хацеў ператварыць у сьцябліну, або ў лісток, але ён забыўся 
пра гэтую рысачку, і яна так і засталася – недаведзенаю да 
агульнай карціны. Карціны, якая і складалася толькі з такіх 
вось недаведзяных рысачак.

 Побач са мною былі мае сябры. І людзі, якіх я ніколі 
да гэтага ня бачыў. Мы крычалі нейкія дзіўныя словы, у 
якіх даўно ніхто ня верыў. Незабытыя, але сьцертыя словы, 
сэнс якіх падаваўся далёкаю абяцанаю зямлёю, у якую 
ніхто з нас ня прыйдзе. Бо Майсей, спускаючыся з Сінаю, 
зьвярнуў шыю.

 Мастак, які пачаў маляваць лілію, ужо забыўся на нас. 
На мяне, на старога паэта побач са мною, на дызайнераў і 
праграмістаў, на манаджэраў і дробных прадпрымальнікаў 
– на ўсіх, хто стаяў плячо да сьпіны і сьпіна да нечаканай 
лакуны ў малюнку. Лакуны, пакінутай па неахайнасці.

 Праз доўгія хвіліны чаканьня, пакуль хтосьці казаў 
штосьці ў мікрафон,  але словаў усё адно ня было 
чуваць, усе мы зрушылі на праспект. Міліцыянты, якія 
вартавалі дарогу, падаваліся адным з намі цэлым. Яны 
ня былі ні агрэсіўнымі, ні напужаным, нібы яны былі 
самаарганізаванай часткаю лілеі, эрытрацытамі ў яе жылах 
– тым, кім і мусілі б быць.

 На праспекце стала бачна, як нас насамрэч шмат. 
Хтосьці падпаліў фаеры. Але гэтая колькасьць людзей-
рысачак, якія замалявалі вуліцу ад Кастрычніцкай да 
Цэнтральнай кнігарні, нічога не мяняла ў вачах галоўнага 
крытыка. Бо ніводзін крытык у сваіх адзнаках ня кіруецца 
такім крытэрам, як колькасьць паасобных рысачак на 
малюнку. Спадзявацца на гэта было б сьмешна.

 Ужо на іншай плошчы, якую мы занялі, здаецца, бяз бою, 
хтосьці званіў у чарнобыльскі звон Чырвонага касцёлу. Я 
ня ведаю, ці ўмеў гэты чалавек званіць, ці разьбіў ён звон. 

Ці вырвуць гэтаму звону язык. Але я ведаю, што хтосьці 
мусіў схапіць вяроўку і пачаць гаварыць над галовамі 
людзей. Бо ўсе сабраліся толькі з адною мэтаю – гаварыць, 
чаго б гэта ні каштавала. Цяжка гаварыць, калі цябе ня 
слухаюць, немагчыма гаварыць з вырваным языком –  але 
пакуль вялікі крытык ня схіліўся над аркушам, пакуль ты 
не папрасіў у яго сто рублёў за сваю лілею, ты вольны 
маляваць што табе хочацца, што падказвае табе сумленьне 
мастака.

 Нехта ўскараскаўся на Леніна і казаў правільныя словы, 
якія, пасіленыя апаратураю, разьляталіся над галовамі 
сабраных. Ён заклікаў тэлефанаваць сябром і клікаць іх на 
плошчу. Нібы ня ведаў, што ўсе, каму гэта было важна, і 
так былі там.

 А далей, далей рысачкі скончыліся, і быў час напраўду 
даведацца, ці змогуць яны ператварыцца ў малюнак, быў 
час вырашаць. Кожны вырашаў, пайсьці ці застацца. Было 
толькі два выйсьця: граміць Дом Ураду ці ісьці спаць. Я ня 
быў гатовы ламаць дзьверы і біцца з маладымі хлопцамі, 
што стаялі па той бок аркушу.

 Тых, хто ламаў дзьверы, называюць правакатарамі, але я 
ня ведаю, чаго хацелі тыя, хто заклікаў на плошчу грамчэй 
за астатніх. Мірных перамоваў? Але хіба можа дзяўчынка-
аўтыстка прадаць свой малюнак на Сотбіс? Прынамсі, 
пакуль яна жывая.

 Я сыйшоў. Мы сядзелі з сябрам у ягоным офісе, мы 
яшчэ чулі, як лунае над плошчаю покліч да ўладаў. Словы, 

якія даўно сьцерліся аб яе цьвёрды граніт. Мы пілі гарачую 
гарбату і каву. Мы разглядалі намалёваную дзяўчынкаю 
лілею. Мы яшчэ нічога ня ведалі ні пра зламаныя дзьверы, 
ні пра бойню на плошчы. Бойню бяз нумара. Чарговую.

 Я сеў у маршрутку і разам са стомленымі напрыканцы 
цяжкога дня людзьмі, што ехалі ў спальны раён, прыехаў 
дадому. Мне тэлефанавалі тыя, хто хваляваўся за мяне. 
Дарэмна. Я быў негатовы да таго, каб пайсьці на штурм. 
Пакуль я гатовы толькі разглядаць лілеі.

 Чалавек памірае адзін і голы. Мастацкія крыткі 
вынесьлі прысуд інсітнай працы дзяўчынкі-аўтысткі: 
«Кампазыцыя ня верная на 76 адсоткаў». Хай яны помняць, 
што чалавек памірае голы і ў адзіноце. Хай яны помняць, 
што пашкадавалі сто рублёў для той, якая проста хацела, 
каб яе лілею стрымана пахвалілі.

 Няхай яны помняць, што сапраўднага мастака ня 
спыніць ні адсутнасьць фарбаў, ні адсутнасьць паперы. 
Мастак пачне маляваць крывёю. Для яго напраўду існуе 
толькі лілея – і нічога больш.

 20 сьнежня 2010

"Ці гатовая апазіцыя да канкурэнцыі 
з прарасейскім і наменклатурным 
кандыдатам пасьля Лукашэнкі?"
Падчас  канферэнцыі  донараў "Салідарнасьць з 

Беларусьсю", што прайшла на мінулым тыдні ў Варшаве, 
лідэр Руху "За Свабоду" Аляксандр Мілінкевіч зьвярнуўся да 
Еўракамісіі з прапановай уключыць у так званую "дарожную 
мапу" на перспектыву стасункаў паміж Беларусьсю і Еўропай 
пункт аб неабходнасьці пачатку структурнага ўнутранага 
дыялогу.

"Трэба дамагацца зьменаў у выбарчым працэсе, мы мусім 
лічыць галасы разам, папярэдняе галасаваньне павінна 
быць празрыстым. Лічу, што нам ня варта ўдзельнічаць 
у беларускіх выбарах бяз вылучэння папярэдніх умоваў. 
Партыі мусяць быць ня толькі арганізатарамі "вуліцы", 
але і вучыцца быць партыямі парламенцкага тыпу. 
Дэмакраты павінны стаць пазітыўнай альтэрнатывай у 
вачох грамадзтва. Пакуль яны ўмеюць тлумачыць, чаму яны 
супраць, а трэба, каб беларусы ведалі, чаму пры іх жыцьцё 
будзе лепшым. Нам важна быць гатовымі да выбараў пасьля 
Лукашэнкі, калі будзе сур'ёзны прарасейскі кандыдат, калі 
наменклатура будзе думаць пра свайго стаўленьніка. Ці мы 
гатовыя да такой канкурэнцыі? А там жа будзе вырашацца 
цывілізацыйны выбар Беларусі", - кажа Мілінкевіч.

Палітык заявіў, што барацьба з дыктатурай – 
нутраная справа   Беларусі: "Мы высока цэнім дапамогу 
дэмакратычнага сьвету, але гэта толькі дапамога. 
Дапамога сілам, што супрацьстаяць рэжыму. Форма і 
памеры дапамогі залежаць ад стану гэтых палітычных 
сілаў. Слабыя палітычныя суб’екты ня змогуць справіцца 
зь вялікімі аб’ёмамі дапамогі. Моцныя суб’екты, пакінутыя 
без дапамогі, слабеюць. Донарская дапамога павінна 
быць сувымернай магчымасьцям палітычных сілаў у 
Беларусі, спрыяць узмацненьню і яднаньню дэмакратычнай 
супольнасьці".

Апрача таго, на думку Аляксандра Мілінкевіча, 
"стратэгія і тактыка змаганьня за дэмакратыю могуць 
быць выпрацаваны толькі на аснове глыбокага аналізу 
сітуацыі ў краіне. Любыя стратэгіі і планы, напісаныя 

вонкавымі суб’ектамі бяз веданьня нюансаў і стану спраў 
у краіне, неэфектыўныя і вядуць да паразы. Дробныя 
палітычныя групы ня ў стане супрацьстаяць жорсткаму 
аўтарытарнаму рэжыму, ня здольныя да самаабароны 
і часта дзейнічаюць па сцэнары ўлады. Нягледзячы 
на рост пратэстных  настрояў у краіне, сёньняшняя 
некансалідаваная апазіцыя яшчэ не ўяўляе для большасьці 
грамадзян пазітыўнай альтэрнатывы".

Крыніца: Навіны Руху за Свабоду, 7 лютага 2011

Санкцыі ЗША супраць 
"Белнафтахіму" ўступілі ў дзеяньне

11 лютага набываюць моц эканамічныя санкцыі 
Злучаных Штатаў Амэрыкі ў дачыненьні да беларускіх 
прадпрыемстваў ААТ «Лідзкая лякафарба» і ААТ 
«Полацак-Шкловалакно». Гэтыя захады ЗША — 
рэакцыя на разгон мірнай акцыі апазыцыі 19 сьнежня 
ў Менску і масавыя арышты яе ўдзельнікаў.

Дзярждэпартамэнт ЗША яшчэ 31 студзеня абвясьціў пра 
ўвядзеньне аднабаковых санкцыяў і ануляваў дакумэнт, які 
дазваляў амэрыканскім грамадзянам заключаць пагадненьні 
зь беларускімі прадпрыемствамі «Лякафарба» і «Полацак-
Шкловалакно». Сёньня карэспандэнты «Свабоды» 
цікавіліся, як ацэньваюць магчымыя страты ў калектывах 
беларускіх прадпрыемстваў.

Крыніца: Радыё  Свабода, 11 лютага 2011

Новая палітычная партыя 
11 лютага ў Мінску быў створаны аргкамітэт новай 

палітычнай партыі нацыянальна-дэмакратычнага кірунку. 
Яе працоўны назоў — «Беларускі Рух».

Паседжаньне адбылося ў сядзібе незалежнага прафсаюзу 
радыёэлектроннай прамысловасьці.

Тамсама ў часе выбараў адбываліся публічныя імпрэзы 
Андрэя Саньнікава. Невыпадкова: адзін з арганізатараў 
новай партыі, Віктар Івашкевіч, быў адной з цэнтральных 
фігур у штабе Саньнікава. А моладзь з фракцыі на чале 
з Франакам Вячоркам брала ў кампаніі Саньнікава чынны 
ўдзел.

На сход у прафсаюзьнікаў сабралася пад сотню чалавек. 
Сярод іх адзін з заснавальнікаў Партыі БНФ прафесар Юры 
Хадыка, вэтэраны руху за незалежнасьць Віктар Івашкевіч, 
Вінцук Вячорка і сын апошняга Франак, былая сакратарка 
старшыні Вярхоўнага Савета Валянціна Сьвяцкая, палітолаг 
Вацлаў Арэшка, архітэктарка Ірына Лаўроўская зь Берасьця, 
інжынер Аляксандр Мех з Кобрына.

Рухавіком новай партыі сталі асабістыя матывы. Адны 
з ініцыятараў нязгодныя з курсам на саюз з Мілінкевічам, 
які праводзіць цяперашняе кіраўніцтва Партыі БНФ. Другія 
супернічалі з людзьмі Янукевіча-Мілінкевіча на месцах.

У якасьці працоўнага назову новай партыі абраны выраз 
«Беларускі Рух».

Яе мэты патлумачыў для Радыё «Свабода» Віктар 
Івашкевіч: «У сувязі з тым, што афіцыйны кандыдат 
на прэзыдэнта ад Партыі БНФ Рыгор Кастусёў у апошнія 
месяцы зрабіў  шэраг заяваў, зь якімі мы ня можам 
пагадзіцца: падчас прэзыдэнцкай кампаніі замест крытыкі 
Лукашэнкі выступіў з крытыкай сваіх калегаў па барацьбе 
з рэжымам, выступіў з артыкулам, дзе заявіў, што 

Лукашэнка выконвае праграму БНФ, і ён спадзяецца, што 
Коля Лукашэнка прачытае падораны ім буквар і стане ў 
перспектыве „харошым“ кіраўніком дзяржавы. У сувязі 
з тым, што сп. Кастусёвым было дадзенае недарэчнае 
інтэрв’ю на Беларускім тэлебачаньні ў той час, калі ўсе 
кандыдаты на прэзідэнта сядзелі ў турме. У сувязі з тым, 
што Кастусёў заявіў, што ён супраць эканамічных санкцыяў, 
калі ўсе дэмакратычныя сілы выступаюць за максімальна 
магчымы ціск на рэжым з мэтай вызваленьня палітвязняў. 
Улічваючы гэта, мы вырашылі стварыць асобную 
палітычную партыю».

Партыя стане яшчэ адным са шматлікіх аргкамітэтаў, 
часам віртуальных, што фігуруюць на палітычнай арэне.

Яны існуюць як у кааліцыі, блізкай да Мілінкевіча, так 
і ў процілеглым кангламераце сілаў, саюзных з партыяй 
«Справядлівы сьвет» Калякіна і кампаніяй «Гавары праўду». 
Працэс драбленьня палітычных сілаў працягваецца ў 
часе, калі 52 асобы праходзяць па крымінальнай справе 
аб «беспарадках».

Крыніца: Наша Ніва, 12 лютага 2011 

ВІНШУЕМ
з НАРОДЗІНАМІ!

 у СЬНЕЖНІ:
  Макса Шчура
  Кірыла Касьцяна
  Алеся Судлянкова
у СТУДЗЕНІ:
  Вольгу Вінакураву
у ЛЮТЫМ:
  Сьвету Гвазьдзіцкую
  Мікалая Вінакурава
 

адначасна     ВІНШУЕМ
Інж. Алеся Судлянкова, 

як выкладчыка
на унівэрсытэце ВШЭ ў Празе.

Алесь выкладае на сэмінарах:
- сусьветная эканоміка,  

  эканамічны патэнцыял
  пасьля-савецкае прасторы      

Васіля Парфянкова асудзілі 
на 4 гады срогага рэжыму

Паводле словаў абвінаваўцы, актывіст штабу Някляева 
ўдзельнічаў у беспарадках, 61 раз ударыў па Доме Ўраду і 
супраціўляўся міліцыі.

Былы сябра ініцыятыўнай групы кандыдата ў прэзідэнты 
Уладзіміра Някляева Васіль Парфянкоў стаў першым з 42 
падазроных па справе “аб масавых беспарадках 19 сьнежня”, 
чыю справу пачаў разглядаць суд. Слуханьні пачаліся ў 
судзе Фрунзенскага раёне Менску а 10-й раніцы. Нечакана 
яны былі абвешчаныя адкрытымі і да пачатку пасяджэньня 
фота- і відэааператарам дазволілі рабіць здымкі ў зале 
пасяджэньняў.
 Крыніца: Эўрапэйскае Радыё  Беларусі, 17 лютага 2011

      Беларусь у сьвеце

Лукашэнка прайграў
Міністры замежных спраў Нямеччыны, Польшчы, 

Швэцыі, Чэхіі апублікавалі супольны артыкул у «New 
York Times» пад загалоўкам «Лукашэнка прайграў». 

Сэнс артыкулу : ніякіх больш размоў і ні цэнта 
грошай.

Пасьля таго, што адбылося на прэзідэнцкіх выбарах 
у Беларусі ў нядзелю, адносіны паміж Эўрапейскім 
Саюзам і прэзідэнтам Беларусі Аляксандрам 
Лукашэнкам ня могуць застацца ранейшымі.

У апошнія месяцы расла надзея, што ягоныя словы 
можна ўспрымаць сур’ёзна. Ён абяцаў запрасіць 
на выбары міжнародных назіральнікаў, і ён выканаў 
сваё абяцаньне. Ён гаварыў пра пашырэньне прасторы 
для дзеяньня апазіцыі ў часе выбарчай кампаніі, і 
паляпшэньні былі.

ЭС адказаў прыпыненьнем санкцый і шчодрай 
прапановай абумоўленага палітычнага дыялогу, 
эканамічнай супрацы і магчымасьці фінансавай 
дапамогі. У інтарэсах і Еўропы, і народу Беларусі было 
працягваць у гэтым кірунку.

Пасля ўсё памянялася.
Галасаваньне адбывалася спакойна, але падлік 

галасоў ператварыўся ў фарс.
Справаздача незалежных назіральнікаў ацэньвае 

падлік галасоў як «кепскі» ці «вельмі кепскі» на той 
прыкладна  палове выбарчых участкаў, якія яны ахапілі, 
і ёсьць усе падставы меркаваць, што на рэшце ўчасткаў 
усё  было яшчэ горш. Было відавочна, што ёсьць загад 
ня лічыць галасы, а выдаць наперад вызначаны вынік.

Няма магчымасьці даведаццца рэальны вынік 
выбараў, але няма і сумневаў, што абвешчаны вынік 
ня мае ніякай дэмакратычнай законнасьці.

Мабыць, сп. Лукашэнка зразумеў, што ён 
не атрымлівае 50% галасоў, патрэбных для перамогі ў 
першым туры, і што яго чакае зьневажальны другі тур 
супраць адзінага кандыдата ад апазіцыі.

Усе незалежныя экзіт-полы далі яму нашмат менш 
за 50% галасоў.

Але найгоршае здарылася пасьля.
Апазіцыйных кандыдатаў зьбілі, павалаклі і 

затрымалі. Былі схоплены сотні актывістаў.
Суды канвеерам вынасілі прыгаворы, 

не падмацаваныя ніякімі фактамі. Ізноў зьявіліся 
палітвязьні. Быў абвешчаны курс на рэпрэсіі.

Такога — такіх фальсіфікацый і такіх нахабных 
рэпрэсій — Еўропа нябачыла даўно. Тое, што 
Мілошавіч у 2000 годзе вырабляў у Сэрбіі, блякне 
перад тым, што робіцца ў Беларусі.

У памяці ўсплываюць хіба што параўнаньні 
з увядзеньнем ваеннага становішча ў Польшчы ў 1981 
годзе.

Да чаго гэта прывядзе?
Сілы падаўленьня  могуць атрымаць перамогу 

сёньня, але раны грамадзтва ад гэтага не загояцца, і 
аточаны рэжым ня вечны.

Перспектывы атрыманьня грошай ад Захаду для 
ўратаваньня ахавай эканамічнай сітуацыі разьвеяліся 
як дым. Інвестары ня пойдуць у краіну, дзе так 
дэманстратыўна выказваюць пагарду да закона.

Эўрапэйскі Саюз грунтуецца на каштоўнасьцях 
правоў чалавека, дэмакратыі і законнасьці. ЭС не будзе 
абыякава назіраць, як жахліва парушаюцца гэтыя 
каштоўнасьці ў яго рэгіёне.

Працяг пазітыўнага дыялогу са сп. Лукашэнкам ў 
дадзены момант здаецца марнаваньнем часу і грошай. 
Ён свой выбар зрабіў — і гэта выбар супраць усяго, 
за што выступае Эўрапэйскі Саюз.

Але ў Беларусі ёсьць шмат людзей, якія ведаюць, 
што час Лукашэнкі сыходзіць і ціха рыхтуюць лепшую 
будучыню.

Нашы кантакты з прадстаўнікамі розных сегментаў 
беларускага грамадзтва пераканалі нас, што Беларусь 
хоча быць часткай свабоднай і квітнеючай Еўропы.

Мы абавязаны  зараз паглыбіць  наша супрацоўніцтва 
з беларускімі  дэмакратамі  і тымі  людзьмі  ў  кіраўніцтве 
краіне, якія не падтрымліваюць той фатальны 
курс, якім Беларусь пайшла. Іх нельга пакінуць, іх 
нельга здрадзіць у час, калі іх край уваходзіць у новы 
змрочны пэрыяд.

Найлепшы тэст для нашых каштоўнасьцяў — гэта 
тое, што мы можам зрабіць для бяссільных. Эўропа 
не павінна быць нямой.

Карл Більт, Гіда Вэстэрвэле, Радак Сікорскі і 
Карал Шварцэнберг — міністры замежных справаў 
Швэцыі, Нямеччыны, Польшчы і Чэхіі. Назоў 
артыкулу ў арыгінале Lukashenko the Loser можа быць 
перакладзеная як «Лукашэнка прайграў».

Эўрапарлямант ня прызнае выбары 
й заклікае правесьці новыя

На сэсіі Эўрапарляманту ў Стасбурзе аднагалосна 
прынятая рэзалюцыя па Беларусі.

Эўрапарламант прызнае, што прэзыдэнцкія 
выбары 19 снежня 2010 не адпавядалі міжнародным 
стандартам свабодных, справядлівых і празрыстых 
выбараў; прызнае, што гэтае галасаваньне сталася 
страчанай магчымасьцю для дэмакратызацыі Беларусі, 
і, у сувязі са шматлікімі сур’ёзнымі парушэньнямі, 
адзначанымі АБСЭ, заклікае да новых выбараў, 
якія б былі праведзеныя адпаведна з свабоднымі і 
дэмакратычнымі нормамі і стандартамі АБСЕ.

Эўрапейскія дэпутаты  рашуча  асуджаюць ўжыцьцё 
супраць пратэстоўцаў  грубай  сілы,  арышт і затрыманьні 
мірных дэманстрантаў, патрабуюць вызваленьня ўсіх 
зьняволеных у дзень выбараў і пасьля іх, а таксама 
заклікаюць ўлады Беларусі неадкладна спыніць 

Нью-Ёрк: Дэманстрацыя 
салідарнасьці зь беларускімі 

палітвязьнямі
19 сьнежня 2010, на рагу 67-й вуліцы і Ленксінтан-

авэню скандавалі "Жыве Беларусь!" на ангельскай і 
беларускай мовах. 

Беларусы горада і прадстаўнікі мясцовых тэатраў выйшлі 
на дэманстрацыю салідарнасьці са зьбітымі і затрыманымі 
беларускімі палітвязьнямі.

На дэманстрацыі прысутнічалі акторы беларускага 
"Свабоднага тэатру". Дэманстранты трымалі партрэты 
палітвязьняў і плякаты з заклікам да іх вызваленьня.

Крыніца: Радыё Свабода, 20. 1, 2011

Аляксандр Мілінкевіч заклікае 
Эўропу аднавіць дачыненьні зь 

Беларусьсю толькі пасьля вызваленьня 
палітвязьняў і затрыманых

Лідэр Руху “За Свабоду” накіраваў ліст кіраўніком 
Эўразьвязу Герману ван Рампэю, Кэтрын Эштан, 
Штэфану Фюле.

19 сьнежня 2010 году ў Беларусі адбыліся 
прэзідэнцкія выбары. Нягледзячы на некаторы прагрэс 
у атмасферы кампаніі, пры падліку галасоў былі 
зафіксаваныя сур’ёзныя парушэньні міжнародных  
стандартаў. Беларускія ўлады не забясьпечылі 
справядлівы і празрысты выбарчы працэс.

Шматтысячная мірная маніфестацыя пратэсту 
супраць фальсіфікацыяў  выбараў прэзідэнта 
скончылася неадэкватна жорсткім гвалтам пад 
прэтэкстам  учыненай  невядомымі асобамі правакацыі. 
Затрыманы больш за 600 дэмакратычных актывістаў, 
журналістаў і 5 кандыдатаў у прэзідэнты, якія 
знаходзяцца ў турме КГБ. 22-ці лідэрам і актывістам 
апазіцыі пагражае да 15 гадоў турмы. 

Зьвяртаюся да Вас з просьбай выказаць салідарнасьць 
з ахвярамі    палітычнага  перасьледу, запатрабаваць 
ад кіраўніцтва Беларусі неадкладнага вызваленьня 
ўсіх вязьняў сумленьня і аб’ектыўнага расследаваньня 
выпадкаў выкарыстаньня гвалту ў дачыненьні да 
ўдзельнікаў маніфестацыі.

У адказ на масавае парушэньне правоў чалавека  
Эўрасаюзу варта запрапанаваць беларускаму ўраду 
“нулявы варыянт”: адносіны Беларусі і Еўрасаюза 
аднаўляюцца толькі пасля вызваленьня палітвязьня 
Міколы Аўтуховіча, усіх затрыманых экс-кандыдатаў 
у прэзідэнты і актывістаў, арыштаваных  19 
сьнежня і пасьля. Для працягу дыялогу з Еўразвязам 
улады Беларусі павінны аб’явіць мараторый на 
палітзьняволеных. 

Неабходны новы план супрацоўніцтва не павінен 
быць прывязаны выключна да электаральных падзеяў. 
Ён мае агаворваць паляпшэньне ўмоваў дзейнасьці 
НДА, партыяў і медыяў, а таксама атрыманьня 
замежнай дапамогі.  

Для парламенцкіх выбараў 2012 года асноўнай 
умовай іх прызнаньня неабходна паставіць прынцып 
“кандыдаты і ўлада лічаць галасы разам”.

Зь вялікай павагай
Аляксандр Мілінкевіч

Дэпутаты ПАРЭ заклікаюць да 
новых выбараў у Беларусі

24 дэпутаты Парлямэнцкай асамблеі Рады 
Эўропы заклікалі краіны-сябры арганізацыі 
ўвесьці супраць беларускіх уладаў санкцыі за 
нясумленныя выбары і ўціск апазыцыі.

перасьлед і запалохваньні актывістаў грамадзянскай 
супольнасьці.

Эўрапэйскі парламант выступае за тое, каб ўжыць у 
адносінах да Беларусі эканамічныя санкцыі і замарозіць 
усю макрафінансавую дапамогу праз крэдыты МВФ, 
аперацыі Эўрапэйскага інвэстыцыйнага банку і 
Эўрапэйскага банку рэканструкцыі і разьвіцьця.

Дапамога  павінна  быць  перанакіравана на 
падтрымку дэмакратычнага грамадзтва. Эўрапарламент 
заклікае Эўракамісію падтрымаць усімі фінансавымі 
і палітычнымі сродкамі высілкі грамадзянскай 
супольнасьці, незалежных СМІ і недзяржаўных 
арганізацыяў у Беларусі, якія разьвіваюць дэмакратыю 
і супрацьстаяць рэжыму, і аданчасова адклікаць 
дапамогу дзяржаўным СМІ, якія абслугоўваюць 
уладу.

Эўрапарламент заклікае Эўракамісію аднавіць 
візавыя  забароны ў дачыненьні да кіраўнікоў Беларусі, 
а таксама замарозіць іх банкаўскія актывы. Санкцыі 
прапанавана пашырыць таксама на дзяржаўных 
чыноўнікоў, супрацоўнікаў праваахоўных органаў 
і сілаў бясьпекі, якія могуць быць адказнымі за 
парушэньні ў часе галасаваньня і пасьлявыбарчыя 
жорсткія рэпрэсіі і арышты прадстаўнікоў апазыцыі.

Сярод іншага прапанавана прыпыніць ўдзел 
Беларусі ва Усходнім партнэрстве на саміце Усходняга 
партнэрства ў Будапэшце, падтрымаць ЕГУ і 
адукацыйныя праграмы для беларускіх студэнтаў, 
рэпрэсаваных за іх грамадзянскую актыўнасьць; 
актывізаваць перамовы ў справе пагадненьня аб 
рэадмісіі для спрашчэньня візавага рэжыму ў мэтах 
спрашчэньня кантактаў паміж людзьмі; выказана 
меркаваньне, што спартовыя мерапрыемствы, такія 
як Чэмпіянат Сьвету па хакеі ў 2014, ня могуць 
праводзіцца ў Беларусі, пакуль у гэтай краіне будуць 
заставацца палітвязьні, а таксама шкадаваньне ў сувязі 
з крокамі Расейскай Фэдэрацыі, якая прызнала выбары 
і расцаніла рэпрэсіі як “унутраную справу” Беларусі.

Крыніца: Прэсавая служба “Руху за Свабоду,“ 21. 
1, 2011

Архівы беларускіх
выданьняў на Сеціве

Дарагія суродзічы!
Гэты - апошні нумар КРЫВII (№ 20) 

ў фармаце PDF а таксама й папярэднія 
нумары (10-19) можаце лёгка сьцягнуць 
(спампаваць) з сеціўнай старонкі 

http://thepointjournal.com/output/ 
            Зь яе таксама можна сьцягнуць
          апошні нумар  (за студзень 2011)
          бюлетэню Згуртаваньня  
          Беларусаў  Сьвету 
          БАЦЬКАЎШЧЫНА    

Сярод іншага яны заклікаюць усе дзяржавы-сябры 
Рады Эўропы:

•  асудзіць гвалт пасьля выбараў, а таксама ацаніць 
мінулыя выбары як махлярства, не прызнаваць іх 
вынікаў і заклікаць да новых выбараў у Беларусі;

• перагледзець двухбаковыя адносіны зь беларускімі 
ўладамі, у тым ліку ўстанавіць сьпіс беларускіх 
чыноўнікаў, якія нясуць адказнасьць за несумленныя 
выбары і адсутнасьць павагі да правоў чалавека;

• для ўвядзеньня мэтавых эканамічных санкцый у 
адносінах да беларускага рэжыму, пакуль ён не паважае 
правоў чалавека, выкарыстоўваць кантрольны сьпіс 
з 12 умоваў, на якіх Эўрапейская камісія ўгрунтоўвае 
свае адносіны зь Беларусьсю. Да спыненьня санкцый 
могуць прывесьці толькі новыя выбары.
Крыніца: Радыё Свабода, 26.01.2011

Беларусы ў Прыбайкальлі
Міжнародная навукова-практычная канфэрэнцыя, 

прысьвечаная 100-годзьдзю Сталыпінскай рэформы 
¬ масавага перасяленьня беларусаў у Прыбайкальле, 
адбылася 16-18 сьнежня 2010 г. у Iркуцку.

Сталыпінкая аграрная рэфома праходзіла ад 
1906 да 1917 году. Асноўная маса сялян у Расіі да 
рэформы паставілася адмоўна. Але беларускія сяляне, 
маючы вялікія семі  й маленькія зямельныя падзелы, 
успрынялі рюформу як магчымасьць набыцьця зямлі 
на бязьмежных прасторах Сібіры, а значыць, як 
магчымасьць выжываньня.

У выніку рэформы, па некаторых дадзеных, у Сібір 
перасяліліся ад 800 тысяч да 1,5 мільена беларускіх 
сялян.

.... Арганізатарам канфэрэнцыі выступіла Iркуцкае 
таварыства беларускай культуры імя Яна Чэрскга.

Па словах старшыні IТБК,  Алега Рудакова, у 
канфэрэнцыі  бралі ўдзел госьці зь Беларусі,з Масквы, 
Новасібірска, Екацерынбурга. Зь віншавальнымі 
словамі выступілі прадстаўнікі польскай і літоўскаў 
суполак Iркуцка.

... Дарэчы, Сталыпінская рэформа — гэта было 
першае добраахвотнае перасяленьне беларусаў у Сібір, 
бо раней перасяленьне адбывалася пад прымусам. Гэта 
былі паўстанцы 1830-31 гг., удзельнікі паўстаньня 
1863-64 гг., сярод якіх быў і Ян Чэрскі,  чые імя носіць 
Iркуцкае таварыства беларускай культуры.

... Беларусы Прыбайкальля і цяпер захоўваюць і 
шануюць беларускія традыцыі.

Крыніца: Iнфармацыйны цэнтар ЗБС 
Бацькаўшчына.

Рада Эўропы заклікае вызваліць 
кандыдатаў у прэзыдэнты, 

журналістаў і праваабаронцаў
12 студзеня ў Страсбурзе Камітэт міністраў Рады 

Эўропы заклікаў беларускія ўлады неадкладна 
вызваліць  арыштаваных   кандыдатаў   у 
прэзыдэнты на выбарах-2010, журналістаў і 
праваабаронцаў, паведамляе сайт арганізацыі. 

"Камітэт міністраў просіць беларускія ўлады 
прадставіць дадатковую інфармацыю аб тым, на якой 
падставе кандыдаты ў прэзыдэнты, журналісты і 
праваабаронцы  былі арыштаваныя  пасьля выбараў. 
Яны павінны быць неадкладна вызваленыя, а 
захаваньне іх правоў павінна быць гарантавана, 
– гаворыцца ў заяве. Палітычныя свабоды павінны 
паважацца ў поўнай меры". 

Камітэт міністраў падкрэсьлівае, што "працягне 
падтрымліваць усталяваньне больш цесных адносінаў 
паміж Радай Эўропы і Беларусьсю толькі на падставе 
павагі да эўрапейскіх каштоўнасьцяў і прынцыпаў"

Крыніца: Радыё Свабода, 13. 1, 2011 

Калінінград (Расія)
Міжнародная навуковая канфэрэнцыя пад назовам 

“Багуслаў Радзівіл і ягоны час,” прысьвечаная 390-
годзьдзю з дня нараджэньня знакамітага дзяржаўнага й 
вайсковага дзеяча, палітыка й мэцэната Вялікага Княства 
Літоўскага, адбылася ў Калінінградзе 15 сьнежня 2010 г. 

Iмпрэза была ініцыяваная й арганізаваная старшынём 
беларускай суполкі “Каралевец,” Iгарам Шаховічам.

У канфэрэнцыі бралі ўдзел навукоўцы з Польшчы, 
Беларусі й Расеі. Сярод іншых выступілі Мікола Волкаў 
(Варшава) з дакладам на тэму “Новы замак у Слуцку: 
архітэктура й функцыі,” Наста Скеп’ян (Менск) з 
дакладам “Скарбы Радзівілаў у Караляўцы,” Андрэй 
Куваеў (Менск) з дакладам “Біржанскія Радзівілы,” 
Уладзімер Сіўчыкаў з дакладам на тэму “Аўтабіяграфія 
Багуслава Радзівіла.  З гісторыі беларускага выданьня.”   

Ля будынку Міжнароднага 
крымінальнага суду

ГААГ (Галяндыя)
19 студзеня ў Гаазе прайшла арганізаваная мастакамі з 

Амстэрдаму акцыя ў падтрымку беларускіх палітычных 
зьняволеных. 

Акцыя пачалася ля дзьвярэй пасольства Беларусі ў 
Галяндыі. 

Затым удзельнікі накіраваліся да будынку Міжнароднага 
крымінальнага суду, у якім адбываюцца працэсы над асобамі, 
адказнымі за генацыд, ваенныя злачынствы і злачынствы 
супраць чалавечнасьці

Крыніца: Радыё Свабода, 22. 1, 2011

БРУСЭЛЬ (Бэльгія)
Актывісты  Беларуска-Эўрапэйскага Задзіночаньня 

правялі пікет 12 студзеня 2011 г. на плошчы Шумана 
ў Брусэлі. Мэтай пікету было паінфармаваць жыхароў 
эўрапэйскай сталіцы, а таксама палітыкаў эўрапэйскіх 
інстытуцыяў аб крытычнай сытуацыі, якая склалася ў 
Беларусі пасьля прэзыдэнцкіх выбараў.

БОРДО (Францыя)
19 студзеня 2011 г. ладзілася акцыя салідарнасьці зь 

беларускімі палітвязьнямі. Паўтара дзесятка людзей 
выйшлі на цэнтральную плошчу з партрэтамі зьняволеных 
ды бел-чырвона-белым сьцягам з надпісам Салідарныя зь 
Беларусьсю.

У ходзе акцыі раздаваліся лятучкі, мэтай якіх было 
інфармаваць людзей аб тым, што адбываецца ў Беларусі 
пасьшя 19 сьнежня 2010 г.

СТРАСБУРГ (Францыя)
Актывіст Беларуска-Эўрапэйскага Задзіночаньня ў 

Францыі, Павал Хівук, пры падтрымцы раднага БНР, Зьмітра 
Піменава, 20 студзеня 2011 г. зладзіў пікет ля будынку 
Эўрапарлямэнту ў Страсбурзе.

У гэты дзень на сэсіі Эўрапарлямэнту прымалася 
рэзалюцыя ў справе Беларусі.

... Палітыкі з розных эўрапэйскіх партяў падыходзілі да 
пікетоўцаў і выказвалі падтрымку.

ВIЛЬНЯ(Летува)
Каля 20 маладых літоўскіх лібэралаў прыйшлі 5-га 

студзеня 2011 да прэзыдэнцкага палацу ў Вільні на акцыю 
салідарнасьці зь беларусамі, якія зазнаюць палітычныя 
перасьледаванЬні.

Падобныя акцыі адбыліся ў гэты дзень і ў Шаўляй, 
Каўнасе, Марыямполі, Алітусе і Лазьдзяй. 

БРАЦIСЛАВА (Славаччына)
Славацкая моладзевая арганізацыя Народная 

дэмакратычная моладзь 19 студзеня 2011 г. правяла акцыю 
ў падтрымкы арыштаванай Насты Палажанкі з Маладога 
Фронту.

КРАКАЎ ( Польшча)
19-га студзеня 2011 г. у Кракаве каля 200 чалавек прайшлі 

ў маршы салідарнасьці зь Беларусьсю ад помніка Тадэвушу 
Касьцюшку да помніка Адаму Міцкевічу, што на Рынкавай 
плошчы. Акцыя, арганізаваная стуэнтамі польскіх ВНУ, 
праходзіла пад лозунгамі Новыя выбары бяз Лукашэнкі, і 
Свабода палівязьням.

ЛЮБЛIН (Польшча)
19-га судзеня 2011 г. калў 50 чалавек сабралася на акцыю 

салідарнасьці зь Беларусьсю ў Любліне. 
Удзельнікі акцыі зьбіралі подпісы пад пэтыцыяй 

за вызваленьн зьняволеных, а пасьля запалілі сьвечкі 
салідарнасьці. Акцыя шырока асьвятлялася ў СМI. 

ПОЗНАНЬ(Польшча)
Каля ста чалавек сабрадіся ў Познані на акцыю 

салідарнасьці "Сьвятло пераможа цемру", арганізаваную 
"Беларускім культурна-асьветніцкім цэнтрам" і 
"Маладымі дэмакратамі".

Прысутныя запалілі зьнічы белага і чырвонага колераў, зь 
якіх на помніку Адаму Міцкевічу быў укладзены беларускі 
сьцяг. Віталь Воранаў прачытаў прозьвішчы ўсіх асобаў, якія 
знаходзяцца пад арыштам у сувязі з падзеямі 19 сьнежня. 

Адзін з затрыманых па гэтай справе, Сяргей Марцалеў, 
кіраўнік выбарчага штабу Міколы Статкевіча, наўпрост 
зьвязаны з Познаньню, дзе на працягу некалькіх гадоў 
атрымліваў адукацыю. 

Крыніца:  Радыё Свабода, 22. 1, 2011

ВАРШАВА(Польшча)
Сотні палякаў выказалі 19-га студзеня 2011 г. салідарнасьць 

зь беларускімі палітвязьнямі ды прадстаўнікамі 
дэмакратычнай супольнасьці.

У Варшаве пікет каля амбасады Беларусі працягваўся 6 
гадзін — ад 13 да 19 гадз. мясцовага часу.

Канцэрт салідарнасьці зь Беларусьсю пад назовам 
Культура супраць дыктатуры адбуўся 16-га студзеня ў 
студыі Польскага Радые. Усе сродкі, атрыманыя д канцэрту, 
будуць накіраваныя  рэдакцыі газэты Наша Ніва, у офісе 
якоў супрацоўнікі КДБ правялі ператрус і канфіскавалі 
аргтэхніку.

САЛІДАРНАСЬЦЬ зь БЕЛАРУСЬСЮ

      Беларусы  Эўразьвязу

ВІЛЬНЯ - студзень 2011 - 
мерапрыемства ў Таварыстве 

Беларускай  Культуры
28 студзеня 2011 года адбыдося мерапрыемства ў 

Таварыстве Беларускай  Культуры ў Літве- першае 
мерапрыемства ў гэтым годзе. Яно было прысьвечана 
абмеркаваньню падзей 19 сьнежня, якое адбылося ў Менску 
і ўскалыхнула сусьветную грамадзкасьць. Першым выступіў 
мастак Алег Аблажэй, ён па запрашэньню беларусаў 
ЗША два тыдні гасьцяваў  за акіянам. Распавядаў вельмі 

цікава, адбылася сустрэча не толькі з суайчыньнікамі, а і з 
аднакурсьнікамі. якія даўно жывуць у ЗША, наведаў  каля 
дзесяці вернісажаў сучаснага мастацтва. Мэта паездкі- 
пазнаёміць беларусаў Амэрыкі з мастацкімі працамі 
беларускага мастака зь Вільні. Вандроўка адбылася 
дзякуючы намаганьням Зянона Пазьняка.

 Другім выступіў старшыня таварыства сп.Хведар 
Нюнька. Яго прамова прысьвечана незаслужана забытаму 
дзеячу Язэпу Малецкаму. Нарадзіўся ён у 1906 годзе 
каля Друі, актыўна ўключыўся ў беларускую грамадзкую 
дзейнасьць, змагаўся супроць паланізацыі беларусаў, за 
што  перасьледваўся польскімі ўладамі. У часе другой 
сусьветнай вайны займаў адказныя пасады ў акупаванай 
Вільні і Беларусі, спрычыніўся да вызваленьня з лагероў 
шмат  ваеннапалонных і арыштаваныў па ложных даносах 
беларусаў. Пасьпяхова праводзіў, ва ўмовах акупацыі, 
палітыку беларусізацыі ў Баранавічах і Вялейцы. Да канца 
заставаўся верным ідэі незалежнасьці і адданым сынам 
беларускага народу. Пасьля вайны апынуўся за мяжой, 
напачатку ў Эўропе, а пасьля і ў Аўстраліі. У Канадзе выдаў 
кнігу "Пад знакам пагоні".  Прысутныя  атрымалі шмат 
цікавай інфармацыі  ўпяршыню адкрылі для сябе гэтую 
цікавую постаць.

     Наступны прамоўца- дасьледчык  жыцьця і дзейнасьці 
беларускіх сьвятароў у міжваенны пэрыяд. Даклад быў 
прысьвечаны ксяндзу Уладзіславу Чарняўскаму, якому 
ў гэтым годзе споўнілася  б 95 год з дня нараджэньня. 
Нарадзіўся сьвятар у вёсцы каля Гародні, служыў у 
розных прыходах у Вільні і на Віленшчыне, а з 1954 году 
і да апошніх дзён- у Вішневе, каля Валожына. Ён быў 
адзіным сьвятаром, які праводзіў службы па-беларуску. 
Ён быў чужым сярод сваіх. У 1987 годзе група беларусаў 
-віленчукоў наведала сьвятара. За кіроўцам Хведар Нюнька, 
Людвіка Кардзіс, Аляксей Анішчык і я. .Жыў сьвятар вельмі 
сьціпла, тады працаваў над перакладам Бібліі на беларускую 
мову. І сёньня ёсьць малітоўнікі, тэксты рэлігійных песень,  
апрацаваные сьвятаром Уладзіславам Чарняўскім. Пазьней 
адбылося яшчэ некалькі сустрэч у Вільні, пры адкрыцьці 
табліцы Фр.Скарыну, яе асьвяціў  Ул.Чарняўскі. Памёр 
сьвятар таксама  у Вільні. Прамоўца яго параўнаў з паэткай 
Ларысай Геніюш, ён быў у Беларусі такім дысідэнтам- 
чужым, незразумелым, сярод сваіх.

 На мерапрыемстве выступілі і госьці з Менску: 
праваабронца Галіна Сіўчык, Андрэй Ларры, Кастусь 
Манкус. Яны расказалі пра падзеі ў Менску, удзельнікамі 
якіх былі і пра прадоўжаньне палітычных рэпрэсіяў  у  
Беларусі.

 Студэнт ЕГУ Кірыл Атаманчык  прэзентаваў свае 
кнігі пра Вільню, для тых хто цікавіцца яна стане бліжэй. 
Кнігі багата ілюстраваныя, можна вандраваць па вулачках 
беларускай Вільні.  Свае кнігі падараваў таварыству і 
народны пісьменьнік Беларусі Ніл Гілевіч.

 На наступны дзень яшчэ адна цікавая сустрэча за 
філіжанкай  гарбаты  ў Хведара Нюнькі  з Мацеем 
Канапацкім. Асабліва цікавымі яго ўспаміны пра вучобу 
ў Віленскай Беларускай Гімназіі, захаваліся фотаздымкі 
гзтых далёкіх часоў нашай гісторыі. Частку гістарычных 
дакумэнтаў і здымкаў М.Канапацкі ахвяраваў ТБК. 1 лютага 
кожны год у Вільні адзначаецца, як Дзень гімназіі. Такія 
сустрэчы ўзбагачаюць каштоўнымі зьвесткамі пра нашу 
гісторыю, адкрываюць новыя яе старонкі.

 Леакадзія Мілаш. .Вільня  1 лютага 2011 г.

ЛОНДАН ( Англія) 
Пікет салідарнасьці з палітвязьнямі ў Беларусі прайшоў 

перад беларускай амбасадай у Лондане 21 сьнежня 
2010 г. Акцыя была арганізаваная аднэй з міжнародных 
правабарончых арганізацыяў і сабрала каля 50 чалавек. 
На пікеце прысутнічалі ведмыя брытанскія акторы Iан 
Маккэлен і Самуэль Ўэст.

БЭРЛIН (Нямеччына)
620 сьвечак запалілі жыхары Бэрліна перад амбасадай 

Беларусі ў Нямеччыне 23 сьнежня ў знак салідарнасьці зь 
беларускімі палітвязьнямі.

Па словах арганізатара акцыі Тобіяса Вайхмана, яны 
запалілі па аднэй сьвечцы а імя кажнага палітвязьня, які 
трапіў у турму пасьля падзеяў 19-га сьнежня ў Менску. 
Дадаткова пікетоўцы паставілі фатагтафіі найбольш ведамых 
палівязьняў ды далучылі да іх сьпісы ўсіх затрыманых. 

СТАКГОЛЬМ (Швэцыя)
У швэдзкай сталіцы адбылася акцыя салідарнасьці 

з палітзьняволенымі ў Беларусі. У ёй прынялі ўдзел 
палітычныя і грамадзкія дзеячы Швэцыі, сваякі 
абвінавачаных нібыта ў «арганізацыі масавых 
беспарадкаў» падчас акцыі апазыцыі ў Менску 
19 сьнежня, беларускія палітыкі — у прыватнасьці, 
экс-кандыдат на прэзыдэнцкіх выбарах 2006 года 
Аляксандар Казулін і былы старшыня Вярхоўнага 
Савету Станіслаў Шушкевіч. 

Аляксандар Казулін і Людміла Класкоўская — маці 
затрыманага экс-міліцыянта Аляксандра Класкоўскага, 
якому прыпісваецца спроба «штурму» Дому ўраду.  

За апошні час гэта, бадай, адна з самых масавых акцый, 
што адбыліся ў Швэцыі ў падтрымку дэмакратыі ў Беларусі. 
У акцыі ўзялі ўдзел прадстаўнікі швэдзкіх уладаў, бачыла 
парлямэнтароў Швэцыі, а таксама прадстаўнікоў беларускай 
дыяспары ў гэтай краіне. 

Галоўны матыў усіх сёньняшніх выступаў — гэта, вядома, 
падтрымка палітвязьняў у Беларусі і што можа зрабіць 
Швэцыя, каб рэальна дапамагчы Беларусі і спыніць там 
рэпрэсіі. А дэпутат парлямэнту Крысьціян Хольм наўпрост 
мне сказаў, што будзе ўздымаць пытаньне перад урадам пра 
адлічаных беларускіх студэнтаў, якія маглі б працягнуць 
навучаньне ў Швэцыі».

Крыніца: Ігар Карней, Радыё Свабода, 22. 1, 2011
Агульная КРЫНІЦА:  

бюлетэнь Згуртаваньня Беларусаў 
Сьвету  БАЦЬКАЎШЧЫНА

Памёр беларускі эміграцыйны 
гісторык Павал Урбан

У Мюнхене на 87-м годзе жыцьця памёр беларускі 
гісторык, актыўны дзяяч эміграцыі, колішні 
супрацоўнік Радыё Свабода Павал Урбан.

Павал Урбан Нарадзіўся 27 сакавіка 1924 г. у вёсцы 
Закаліўе на Лепельшчыне, у шматдзетнай сялянскай 
сям’і. Ягоны бацька як хутаранін і гаспадар на 9 гектарах 
зямлі ў пэрыяд калектывізацыі быў залічаны ў катэгорыю 
„кулакоў” і арыштаваны для вывазу. 

Пасьля вайны Урбан апынуўся ў лягерах для 
перамешчаных асобаў у Нямеччыне, там скончыў 
беларускую гімназію, у 1948 годзе разам зь сябрамі зь 
легендарнай „Дванаццаткі” выехаў у Вялікабрытанію, дзе 
працаваў у вугальных капальнях.

У 1950 г. ён паступіў у Лювэнскі Унівэрсытэт у Бэльгіі, 
які закончыў у кастрычніку 1954 г. з дыплёмам кандыдата 
гістарычных навук на падставе дысэртацыі „Вялікае 
Княства Літоўскае за часоў вялікага князя Аляксандра”. 
Ад 1956 году працаваў у Інстытуце вывучэньня СССР 
у Мюнхэне. Ад 1974 да 1989 г. працаваў у беларускай 
рэдакцыі Радыё Свабода, адкуль выйшаў на пэнсію. 

У 1972 выдаў кнігу «У сьвятле гістарычных фактаў», якая 
сталася адказам на брашуру Л. Абэцэдарскага «У сьвятле 
неабвержных фактаў» (1969). У гэтай працы П.Урбан  
палемізаваў  з афіцыйнай савецкай гістарыяграфіяй 
Беларусі.

У 2001 годзе ў Менску выйшла праца П.Урбана 
«Старажытныя ліцьвіны: Мова. Паходжаньне. Этнічная 
прыналежнасьць» (2-е выданьне – 2003), прысьвечаная 
дасьледаваньню этнічнай прыналежнасьці старажытных 
ліцьвінаў і гістарычнага тэрміну «Літва».

Пра свайго сябру й калегу Паўла Урбана згадвае відны 
дзяяч беларускай эміграцыі, гісторык Ян Запруднік:

«Цяжкая вестка для мяне пра адыход з жыцьця 
Паўлюка Урбана, бо мяне зь ім лучыла супольная доля - і ў 
ангельскіх шахтах  і пасьля шахтаў у Бэльгіі, унівэрсытэт і 
ўсё астатняе. Я трымаў зь ім сталы кантакт.

Паўлюк быў глыбокім беларускім патрыётам. Ён 
пакінуў па сабе багатую гістарыяграфічную спадчыну - 
спадзяюся, што яна будзе сабраная ў адзін том і выдадзеная 
ў Беларусі.

Ягоную характарыстыку можна было б працытаваць 
зь ліста, напісанага ў травені 1970 году, калі стаяла 
пытаньне пра будучыню Інстытуту вывучэньня СССР, дзе 
ён працаваў. Ліст напісаў доктар Шульц, які быў адным з 
кіраўнікоў Інстытуту, Антону Адамовічу ў Нью-Ёрк, і там 
ён выказваецца пра Паўлюка Урбана так:

"Урбан працуе рэдактарам нашых біяграфічных 
даведнікаў і адзначаецца выключнай стараннасьцю, 
добрасумленнасьцю і цудоўным характарам".

Паўлюк Урбан пакінуў па сабе дачку, былую жонку, 
памяць пра яго будзе захоўвацца ў нашых успамінах».

.Гісторык Генадзь Сагановіч:
З глыбокім  жалем  даведаўся пра сьмерць Паўлы Урбана, 

сапраўднага беларускага патрыёта і выдатнага чалавека. 
Незабыўнымі застануцца сустрэчы зь ім, яго ўспаміны 
пра перажытае, размовы пра нашыя супольныя клопаты – 
беларускую гісторыю. Мне пашанцавала ў 1990-х асабіста 
пазнаёміцца зь ім – нельга было, прыехаўшы ў Нямеччыну, 
не наведаць такога гісторыка, аўтара слыннай кнігі "У 
сьвятле гiстарычных фактаў”– адказу на сумнавядомую 
брашуру Абэцэдарскага.  Для нас, маладзейшых 
гісторыкаў, імя Паўлы Урбана тады стала ў пэўным сэнсе 
сымбалічным, – можа таму падчас асабістых сустрэчаў яго 
зычлівасьць, адкрытасьць і сьціпласьць так па-чалавечаму 
краналі! Помню яшчэ, што там, у мюнхенскім доме Урбана, 
да мяне дайшло, што такое туга беларускага эмігранта па 
Айчыне: Паўлюк (так ён любіў сам сябе называць) штодня 
літаральна жыў весткамі зь Беларусі, не пакідаючы хваляў 
“Свабоды”... 

Паўла Урбан быў добрым беларускім гісторыкам, 
дасьледчыкам шырокіх зацікаўленьняў. Ён пакінуў пасьля 
сябе больш за сотню публiкацый – шэраг кніг і мноства 
артыкулаў па розных пэрыядах гiсторыi Беларусi, па 
складаных пытаньнях гiстарыяграфii i палiтыкi ў БССР, 
якія павыходзілі ня толькі па-беларуску ў эміграцыйнай 
пэрыёдыцы, але таксама на ангельскай, нямецкай i 
францускай мовах. Многія яго працы, не сумняюся, яшчэ 
будуць выдавацца ў Беларусі. 

З гістарыяграфічнай спадчыны Паўлы Урбана мне цяпер 
найперш згадваецца названая вышэй кніга "У сьвятле 
гiстарычных фактаў”. З такой дыстанцыі часу лепш бачыцца 
яе значнасьць – гэта  быў бадай першы сыстэматычны 
выклад поглядаў несавецкага беларускага гісторыка 
на ключавыя пытаньні айчыннай гісторыі. Гэта было 
выданьне, якое тады, калі ў нас панавала “абэцэдаршчына”, 
ратавала гонар беларускай гістарыяграфіі. Гэта быў учынак 
гісторыка!

Бывай жа, Паўлюк. Сьветлая памяць!
Крыніца: Радыё Свабода, 2 лютага 2011

Павал Урбан, 1956


